
1991 abuztuak, 11 
igandea iritzia/9 

zelatan 

Ikurren gudua 
Aurten ere, erdal prentsak gaztela-

niaz bere modura bataiatu duenez, 
"guerra de las banderas" dugu 
euskal herri eta hiri askotan; ikurren 
gudua, alegia. 

"Aspergarria da" diote batzuk. 
"Hogeigarren mendearen bukaera 
honetan, eta gu oraindik trapuzar 
kontutan ari" beste batzuk. 

Hori bakarrik ez: "semantika", 
"semiologia", eta abar, gogoz aipa-
tzen dituzten batzuk esaten dituzte 
halakoak... 

Euskal bandera, Arana-Goirik 
orain dela ehun urte asmatu zuen 
"ikurriña", ez da trapu bat. Eslove-
niako nazio-ikurra edo Suezia-ko 
nazio-ikurra trapuak ez diren beza-
laxe. Hitzak zarata hutsak ez diren 
bezalaxe, banderak ez dira zapi 
puskak. 

Euskal ikurriña Euskadi aska-
tuaren ikurra da preseski. Euskal 
abertzaletasun askatzailearekin batera 
sortu zen, "Euskadi" hitza bezalaxe: 
jaiokizuna zen euskal nazioa izenda-
tzeko eta sinbolatzeko. 

"Ikurren gudua", horretara, he-
rrien arreko guduaren sinboloa bes-
terik ez da. Gaur egun, eta espainia-
rrek garbiki ukaruko ez duteno, ban-
dera hori-gorria da Espainiaren 
ikurra, eta halakotzat hartzen da ba-
rruan eta kanpoan. Era berean, herri-
kideen eta arrotzen artean, euskal 
ikurriña da Euskal Herri Askatuaren 
ikurra. 

Ikurren gudua, hitz batez, Espai-
niak eta Euskal Herriak elkarekiko 
duten borrokaren sinboloa besterik ez 
da. Nekez konpon daiteke ikurren 
gudua, herrien arteko liskar luzea 
konpondu gabe. 

"La paz de las banderas" eskatzen 
dutenek, herrien arteko bakea behar 
dute eskatu. 

Herrien arteko zapalketak elika-
tzen eta zuzenesten dituztenek, nekez 
eska dezakete "ikurren bakea". 

Herrien arteko berdintasunik gabe, 
ez baitago inperialismoaz besterik. 

